
1. Inngangur 
 

Nýlega fóru eigendur jarðarinnar Hrafnhóla á Kjalarnesi þess á leit við Fornleifastofnun 

Íslands að gerð yrði fornleifakönnun í landi jarðarinnar.  Ýmsar hugmyndir eru uppi um 

nýtingu Hrafnhóla í framtíðinni og m.a. stendur til að hefja þar skógrækt í einhverjum 

mæli.Skógrækt á svo litlu svæði er ekki skipulagsskyld skv. lögum og ekki lá fyrir hvar planta 

ætti trjám eða fara í aðrar framkvæmdir þegar skráningin var gerð.  Verkið var unnið eins og 

venjubundin aðalskráning fornleifa.  Í upphafi var upplýsingum um minjastaði safnað úr 

örnefnalýsingum, jarðabókum og öðrum heimildum.Áður en vettvangsskráning hófst var  rætt 

við staðkunnuga – bæði Rakel Jónsdóttur sem bjó með annan fótinn á Hrafnhólum frá árinu 

1977 og fram á 9. áratuginn og ennfremur Magnús Jónasson, fyrrum bónda í Stardal, sem er 

næsti bær austan Hrafnhóla.  Síðast en ekki síst var gengið á alla þekkta minjastaði og þeir 

skrásettir samkvæmt venju.  Við þá yfirferð fundust nokkrir áður óþekktir minjastaðir og voru 

samtals skráðar 24 fornleifar í 

landi jarðarinnar.  Fram til 

þessa hefur ekki verið gerð 

heildstæð fornleifaskráning í 

Kjalarneshreppi þótt fornleifar 

hafi verið skráðar á nokkrum 

jörðum á vegum Minjasafns 

Reykjavíkur. Takmarkaðar 

fornleifakannanir hafa verið 

gerðar í landi Hrafnhóla.  

Ómar Smári Ármannsson 

skráði þar og teiknaði upp seljarústir á þremur stöðum í tengslum við BA-ritgerð sína í 

fornleifafræði sem hann lauk frá Háskóla Íslands 20071 og nýlega skoðaði Margrét Björk 

Magnúsdóttir, fornleifafræðingur og starfsmaður Árbæjarsafns, sömu seljatóftir en það var 

hluti af verkefni um selstöður í Reykjavík.  Margrét gróf einnig könnunarskurði í rústir á 

þremur stöðum í tengslum við sama verkefni.2  Greint er frá niðurstöðum hennar þar sem við 

á í textanum. 

 

                                                            
1 Sjá Ómar Smári Ármannsson 2007. 
2 Sjá Margrét Björk Magnúsdóttir 2011a og b. 

X Hrafnhólar

2. Saga fornleifaskráningaroglöggjöf 

 

Hátt á aðra öld er liðið síðan skráning fornleifa hófst á Íslandi en þó er enn langt í land að til 

sé heildstæð skrá um fornleifar á Íslandi. Á síðustu áratugum 19. aldar voru margir 

minjastaðir kannaðir á vegum Hins íslenzka fornleifafélags, einkum staðir sem á einn eða 

annan hátt tengdust fornsögum og sögu þjóðveldisins. Eftir aldamótin 1900 dró úr 

fornleifakönnun á vegum félagsins og var þráðurinn ekki tekinn upp að nýju fyrr en um og 

eftir 1980.   

 Skoðanir manna á því hvað teljast fornleifar hafa breyst mikið á þessum tíma.  

Byggingar sem voru hversdagslegar fyrir hundrað árum eru nú orðnar minjar um horfna 

lífshætti. Skilningur hefur vaknað á nauðsyn þess að skrá upplýsingar um slíkar minjar og 

vernda þær fáu sem eftir eru fyrir komandi kynslóðir. Nauðsynlegra upplýsinga um gerð og 

ástand fornleifa er aðeins hægt að afla með vettvangsathugun, og við það er venjulega átt með 

hugtakinu fornleifaskráning (ýmist aðal- eða deiliskráning). Til þess að vettvangsathugun 

komi að fullu gagni verður þó fyrst að taka saman ýmsar upplýsingar, bæði skriflegar og 

munnlegar, sem vísa á minjastaði og geta gefið vísbendingar um hlutverk mannvirkjaleifanna 

(svæðisskráning).  

 Á undanförnum árum hafa verið gerðar breytingar á löggjöf um verndun fornleifa og 

hefur eftirlit með framkvæmd laganna verið aukið.  Samkvæmt 10. grein þjóðminjalaga (nr. 

107, 2001), eru allar fornleifar á Íslandi friðhelgar: „Fornleifum má enginn, hvorki 

landeigandi, ábúandi né nokkur annar, spilla, granda né breyta, ekki heldur hylja þær, laga né 

aflaga né úr stað flytja …“  Er þessi fornleifakönnun í anda þeirra markmiða sem sett hafa 

verið þessari löggjöf.  Mat á áhrifum framkvæmda á fornleifar gerir kröfur um fjölþætta 

athugun á heimildum og vettvangsrannsókn, enda er skilgreining á fornleifum í  

þjóðminjalögum víðtæk.  Til fornleifa teljast hvers kyns leifar fornra mannvirkja og annarra 

staðbundinna minja sem menn hafa gert eða mannaverk eru á, svo sem: 

 

 a.      búsetulandslag, byggðaleifar, bæjarstæði og bæjarleifar ásamt tilheyrandi 
mannvirkjum og öskuhaugum, húsaleifar hvers kyns, svo sem kirkna, bænahúsa, klaustra og 
búða, leifar af verbúðum, naustum, verslunarstöðum og byggðaleifar í hellum og skútum;  

 b.      vinnustaðir þar sem aflað var fanga, svo sem leifar af seljum, verstöðvum, bólum, 
mógröfum, kolagröfum og rauðablæstri;  

 c.      gömul tún- og akurgerði, áveitumannvirki og leifar eftir veiðar til sjávar og sveita;  

 d.      gamlir vegir, stíflur, brýr, vatnsvöð, varir, hafnir og bátalægi, slippir, ferjustaðir, 
kláfar, vörður og vitar og önnur vega- og siglingamerki ásamt kennileitum þeirra;  

 e.      virki og skansar og önnur varnarmannvirki;  

 f.      gamlir þingstaðir, meintir hörgar, hof og vé, brunnar, uppsprettur, álagablettir og 
aðrir staðir og kennileiti sem tengjast siðum, venjum, þjóðtrú eða þjóðsagnahefð;  

 g.      áletranir, myndir eða önnur verksummerki af manna völdum í hellum eða skútum, 
á klettum, klöppum eða jarðföstum steinum og minningarmörk í kirkjugörðum;  

 h.      haugar, dysjar og aðrir greftrunarstaðir úr heiðnum eða kristnum sið;  

 i.      skipsflök eða hlutar úr þeim.  

 

Minjar 100 ára og eldri teljast til fornleifa, en heimilt er þó að friðlýsa yngri minjar. 

 

Það er skýrt af þessari skilgreiningu að fornleifar eru ekki aðeins öll mannvirki heldur einnig 

staðir sem á einn eða annan hátt tengjast menningu og atvinnuvegum, hvort heldur sem er vöð 

eða álagablettir. Þessari skilgreiningu er fylgt við hefðbundna fornleifaskráningu. 

 Ef nauðsynlegt er talið að spilla fornleifum eða hylja þær, þarf að leita heimildar 

Fornleifaverndar ríkisins.  

3. Aðferðirogskýringar 
 

Í skráningarkerfi Fornleifastofnunar hefur hver sýsla skammstafað heiti (ÁR, SÞ o.s.frv.) og 

hver jörð hefur þriggja stafa númer. Miðað er við jarðaskiptingu eins og hún kemur fyrir í 

Jarðatali Johnsens frá 1847 og byggir tölusetning jarðanna á því. Skipting jarða um miðja 19. 

öld ræður ekki aðeins númerum í skránni heldur er miðað við hana þegar ákvarðað er hvaða 

jörð ákveðnir minjastaðir tilheyra. Hverjum minjastað er gefin kennitala sem er þriggja stafa 

númer sem hengt er við sýslutákn og jarðarnúmer (dæmi: BO-143:001). Fornleifaskrá hverrar 

jarðar hefst á stuttu yfirliti yfir skiptingu jarðarinnar, eignarhald hennar og matsverð, og 

einnig er gefin stutt lýsing á náttúrufari og búskaparaðstæðum og sléttun túna.  Þar á eftir 

kemur listi yfir allar þær fornleifar sem fundust innan hverrar jarðar. 

 Í skránni fær hver minjastaður eina grein og er framsetning upplýsinganna stöðluð.  Í 

fyrstu línu hverrar greinar eru grunnupplýsingar auðkennisnúmer, sérheiti, tegund, hlutverk 

og hnattstaða. Á eftir auðkennisnúmeri kemur sérheiti hennar ef eitthvert er og síðan tegund.  

Með tegundarflokkun er leitast við að skilgreina hvers eðlis fornleifin er, þ.e. hvort um er að 

ræða mannvirki af einhverju tagi sem enn sést, og þá hverskyns (t.d. tóft, garðlag eða varða), 

mannvirki sem vitað er um en er horfið (heimild, örnefni) eða fornleif sem ekki hefur verið 

mannvirki (álagablettur, sögustaður eða nátttröll).  Allir fornleifastaðir eru greindir til 

tegundar en hlutverk þeirra er ekki alltaf hægt að ákvarða.   

Á eftir hlutverki kemur hnattstaða minjastaðarins í gráðum og mínútum. Mæling hnattstöðu er 

gerð með GPS staðsetningartækjum (stillingin WGS 84) og er mælt í miðju hvers minjastaðar. 

Dæmi um skráningu á dæmigerðum minjastað

 

Dæmi um skráningu á dæmigerðum minjastað 

Áætlað frávik frá miðju er oftast ekki meira en 10 metrar að meðaltali.  Þar sem getur um 

„heimild um...“ t.d. útihús, þá er átt við að eingöngu eru til heimildir um staðinn, en minjar 

hafa ekki fundist á vettvangi við skrásetningu. Þó engar minjar hafi fundist, er engu að síður 

tekin hnattstaða staðarins ef unnt hefur verið að ákvarða hann á grundvelli fyrirliggjandi 

upplýsinga með um 50 metra fráviki.   

 Í annarri línu hefst lýsing minjastaðar oftast á tilvitnun í fyrirliggjandi heimildir en síðan 

er staðsetningu hans lýst. Þar á eftir kemur oft lýsing á aðstæðum og síðast lýsing á 

mannvirkinu sjálfu ásamt öðrum upplýsingum sem við eiga.  

 Í næstsíðustu línu er lagt mat á þá hættu sem minjastaðurinn kann að vera í.  Hættustig 

eru eftirfarandi: 1) engin hætta, 2) hætta og 3) stórhætta. Þeir minjastaðir sem eru fjarri byggð 

og öllu því umróti sem hugsanlega gæti skemmt þá teljast ekki í hættu. Minjar á eða við svæði 

þar sem framkvæmdir eiga sér stað teljast í hættu ef hugsanlegt er talið að þeim verði rótað. 

Sem dæmi um slíka staði má telja fornleifar í túni en þær teljast í hættu vegna þess umróts 

sem fylgir ábúð og búskap og minjastaðir sem eru á svæði þar sem framtíðar landnotkun er 

óráðin. Í stórhættu teljast minjastaðir þar sem miklar líkur teljast á að stöðum kunni að verða 

raskað vegna áætlaðs eða fyrirsjáanlegs umróts. Sem dæmi um slíka staði má nefna minjastaði 

sem eru á skipulagssvæði þéttbýlis, inni í skógræktarreitum, innan áhrifasvæðis 

stórframkvæmda eða sem uppblástur ógnar.   

  Gerð er grein fyrir hver er hættuorsök hverju sinni. Þá er í síðustu línu getið heimilda ef 

einhverjar eru, oft með skammstöfunum, en úr þeim er leyst í heimildaskrá aftast í skýrslunni. 

4. Fornleifaskrá 
 

GK-276Hrafnhólar 
5 hdr. 1695(Björn Teitsson 1967, bls. 131).  1705:  Dýrleiki óviss (JÁM III, bls. 338).  1847:  5 hdr. (JJ, bls. 97).  
"Hafnhoolar, sumir kalla Hafnabjörg og segja það nafn eldra.  Jarðadýrleiki er óviss...Þetta er forn eyðijörð og 
veit enginn hvað lengi í auðn verið hefur, þar til að í tíð Hedemanns er hjer að nýju bær gjör fyrir sextán árum, 
og hefur síðan viðhaldist til þess í fardögum 1703 það lagðist aftur á ný í eyði." JÁM III, bls. 338."Torfskurður á 
Bessastöðum.  Timbursókn  í Þingvallaskóg alls þrisvar.  Fóðrast kunni iii kýr mestan part af úthheyjum.  
Torfskurður til húsa og eldiviðar sæmilegur.  Hríss og lýngrif lítilsháttar.  Silúngsveiðarvon nokkur."  Ekki er til 
túnakort af jörðinni og sennilegt að hún hafi verið í eyði um þær mundir sem þau voru í vinnslu, þ.e. um 1920.  
Þá hefur hún að líkindum fylgt Þverárkoti en um það segir í bókinni Kjalnesingum: "Hrafnhólar fylgdu 
Þverárkoti um skeið sem eyðibýli, en var seld árið 1937 og hefur verið lögbýli síðan.“  Þorsteinn Jónsson 1998, 
bls. 487. 

 

GK-276:001Hrafnhólarbæjarhóllbústaður 64°12.451N21°33.758V 

 

Núverandi íbúðar- 
og útihús á 
Hrafnhólum, sem 
voru reist um og 
upp úr 1950, 
standa á 

svonefndum 
Skrauthól við 
Leirvogsá.  Sá hóll 
er utan við 

vesturmörk 
túnsins, en áður 
hefur bærinn 
staðið austar, í 
túninu gamla en 
mörk þess eru enn 
skýr.  Ekki er til 
túnakort af 
Hrafnhólum, enda 
hefur bærinn verið 
í eyði um þær 
mundir sem verið 
var að teikna þau 
upp, þ.e. um 1920.  
Í örnefnalýsingu 

segir:  " Þá er að fara niður að gamla bænum suður við ána.  Þar heita Hrafnhólar.  Það eru nýpuhólar, móti 
Skeggjastöðum eða heldur vestar."Þar er nú lítið tún í órækt, slétt og hefur verið vélsléttað fyrir löngu.  
Bæjarlækur rennur um túnið í skurði.Þegar Magnús Jónasson í Stardal (f. 1928) man fyrst eftir sér voru engin 
hús á Hrafnhólum og lítil ummerki aðsjá um hvar bærinn hefði staðið. Hann taldi þó, með hliðsjón af loftmynd, 

Horft heim að Hrafnhólum til suðvesturs.  Bærinn hefur væntanlega staðið í þeim hluta 
túns sem er neðst og lengst til vinstri, vinstra megin við skurð sem liggur eftir túninu. 

að bærinn hefði staðið austan undir bröttum hól, skammt frá uppsprettu sem kemur þar undan, skammt sunnan 
við túngarðsbút sem þar liggur yfir túnið (sjá 004).  Þar sjást alls engin ummerki nú og verður raunar staðurinn 
raunar að teljast fremur ólíklegt bæjarstæði.  Líklegra er, bæði með hliðsjón af lýsingum örnefnaskrár og 
ummerkjum, að bærinn hafi staðið sunnar og nær ánni.  Svæðið sem um ræðir og hér er skráð er nokkuð stórt, 
allt austan við bæjarlækinn, og þar eru á 2-3 stöðum smáhólar sem gætu verið aðkenning að bæjarhól.  Engar 
rústir eru sýnilegar á yfirborði.  Ein besta heimildin um staðsetningu bæjarins er líklega herforingjaráðskort frá 
1909 en það er þó í fremur litlum skala. Þar er ekki einu sinni sýnt túnstæði á Hrafnhólum, enda hefur bærinn þá 
væntanlega verið í eyði, en bæjarstæðið er merkt inn örlítið vestar en beint á móti Skeggjastöðum. 

Hættumat: engin hætta 
Heimildir:Ö-Hrafnhólar b, 1; Herforingjaráðskort frá 1909 

 

GK-276:002tóftóþekkt 64°12.436N21°33.867V 

Þúst, líklega fornleg tóft, er í túni Hrafnhóla, um 100 m austur af núverandi 
íbúðarhúsi á Skrauthól.  Hún erá vesturbakka lækjar sem nú rennur í skurði um 
túnið.  Þetta er um 10 m innan eða norðan við túngarð 003.Gamalt tún, 
sinuvaxið en ekki þýft.  Óljóst er hvort þessi hluti þess hefur verið sléttaður 
með vél.Þústin  liggur frá norðri til suðurs á skurðbakkanum og hefur 
austurhluti hennar verið grafinn í burtu þegar skurðurinn var gerður.  Það sem 
eftir sést er um 11 x 3 m stór þúst.  Veggir eru mjög signir og fornlegir (0,2- 
0,3 m háir), mosagrónir og virðist ekki meiri gróska í þeim en umhverfis.  
Hugsanlega hefur tóftin verið tvískipt og þá lítið hólf í henni nyrst.  Stór, 
jarðfastur steinn er í milliveggnum vestast.  Skurðbakkinn er aðhluta gróinn en í 
moldarrofi efst sjást þó stórar hellur á nokkrum stöðum. 
Hættumat: engin hætta 

 

 

 

 

 

 

 

 

  

 

 

 

s k u r ð u r 

0 2,5 5

    metrar

Tóft 002, horft í suður. 

GK-276:003garðlagtúngarður 64°12.425N21°33.745V 

"Kristján, sem hér bjó, hlóð hér garð kringum allt túnið, sem var ekki vanalegt," segir í örnefnalýsingu.  Hérer 

væntanlega átt við Kristján Björnsson sem kallaður var Kristján krummi, en hann bjó á Hrafnhólum fyrir miðja 
19. öld.  Hann var kallaður brennivínsberserkur, kvæðamaður og garðlagsmaður og vann m.a. við að ryðja 
fjallvegi, eins og kemur fram í bókinni Kjalnesingar. Túngarður sést meðfram sunnanverðu túni, á bakka 
Leirvogsár.  Sömuleiðis sést garður norðarlega í túni en hann er hér skráður undir sérstöku númeri (sjá 004), 
enda eru garðarnir ótengdir.Túnið hefur verið sléttað fyrir löngu.  Garðurinn sést meðfram hér um bil allri 
suðurhliðinni en neðan við hann eru fáeinir metrar að Leirvogsá.  Girðing er á innri brún garðsins eða við 
hann.Að austanverðu markast túnið af gili því sem mógrafir 013 hafa verið í en utan í kantinum á því eru 
smáhólar við austurjaðar túnsins.  Ekki markar fyrir neinum túngarði þar og ekki víst hann hafi nokkurntíma 
verið.  Hann á upptök sín við suðurenda hólanna, og má rekja hann nánast allt að núverandi heimreið að 
Hrafnhólabænum, alls tæpa 170 metra.  Hann er algróinn og nokkuð siginn, mest um 0,8 m hár og breiddin er 
víðast hvar um 1 m.  Að vestanverðu hefur túnið væntanlega markast af aflöngum melhól, þeim sem íbúðarhúsið 
stendur á nú og hefur gert allar götur síðan 1950.  Óljósara er með norðurhliðina en þó er sennilegt að garðlag 
004 gæti hafa verið samtíða þessum garði og varið túnið þeim megin.  Að lokum má geta þess að utanvert við 
túngarðinn er á einum stað áberandi sléttur stallur og má vera að rétt eða kálgarður hafi verið sambyggð honum. 

Hættumat: engin hætta 
Heimildir:Ö-Hrafnhólar a, bls. 1; Þorsteinn Jónsson 1998, bls. 485 

Túngarður 003 á bakka Leirvogsár, horft til austurs. 

GK-276:004garðlagtúngarður 64°12.508N21°33.829V 

Garðlag, sem hugsanlega hefur 
verið túngarður líkt og 003 og 
jafnvel frá sama tíma, liggur við 
túnið norðanvert, frá bröttum 
melhól sem er við túnið 
norðanvert og yfir að norðurenda 
aflangs melrana sem liggur frá 
norðri til suðurs og markar túnið 
að vestan. 

Slétt tún í órækt.  Bæjarlækur 
rennur um það, nú í skurði sem 
hefur verið grafinn þvert í gegnum 
garðinn. 

Garðurinn er fremur siginn og 
gróinn, gæti vel verið frá sama 
tíma og garðurinn meðfram 
suðurhlið túnsins(sjá 003), en er 
þó ívið óljósari en það kann að 
stafa af því að undirlagið sé 
gljúpara og byggingarefnið jafnvel 
líka - torf fremur en grjót.  Alls er 
garðurinn rúmlega 30 m langur og 
allt að 3 m breiður.  Þar sem hann 
endar austan til tekur við brattur 
melhóll sem smátt hellugrjót hefur 
runnið niður í skriðu.  Neðri brún 
skriðunnar er grunsamlega 
regluleg, líkt og hún hafi verið 
upphlaðin - þynnist ekki út í 
endann og fjarar út eins og við 

 

 mætti búast.  Kanturinn er meðþessu móti um 
20-30 m til suðurs en fjarar þar út. 

Hættumat: engin hætta 

 

 

 

 

 

 

Upphlaðinn kantur utan í skriðu, í 
framhaldi af 004, horft í suðaustur. 

Túngarður 004, horft í vestur. 

GK-276:005gataleið 64°12.467N21°33.927V 

Áður en Hrafnhólahúsin, bæði útihús og íbúðarhús, voru reist þar sem þau standa nú, vestan við gamla túnið á 
svonefndum Skrauthól, lá 
reiðleið um skarð sem er 
milli hólsins og dálítils 
hólrana austar.  Hún er 
sýnd á 
herforingjaráðskorti frá 
1909. 

Skarðið liggur frá norðri 
til suðurs, er 10-20 m 
breitt og gróið í botni. 

Um skarðið var farið á 
leiðinni frá Stardal í 
Þverárkot.  Farið var upp 
skarðið til norðurs, sveigt 
til vesturs norðan við 
hólinn sem 
Hrafnhólaréttin006 er 
undir og þaðan tekin 
stefna beint á Þverárkot 
skv. Magnúsi Jónassyni í 
Stardal.  Ennfremur var 

hægt að halda áfram upp með Haukafjöllum vestanverðum til norðurs og komast þannig inn á leiðina um 
Svínaskarð (sjá 022).Þegar Magnús man fyrst eftir voru óræktaðir móar á eyrunum norðan og vestan við 
Hrafnhóla og þá var þar greinileg gata.  Þetta hefur að mestu verið sléttað og gert tún fyrir margt löngu en ef vel 
er að gáð sést enn gata, a.m.k. á loftmynd, vestan við túnið, þar sem því sleppir og í beina stefnu á 
Þverárkotsbæinn.  Hún er uppgróin en sést líka handan árinnar.  Sömuleiðis sjást reiðgötur í skarðinu en eins víst 
að þær séu eftir búfénað sem hefur rölt meðfram girðingunni sem nú liggur um skarðið frá norðri til suðurs.   

Hættumat: hætta, vegna ábúðar 
Heimildir:Herforingjaráðskort 1909 
 
 

Gata 005, horft í norðvestur.

GK-276:006Hrafnhólaréttintóftrétt 64°12.522N21°34.033V 

 

Núverandi bæjarhús á Hrafnhólum standa á áberandi klettahól sem var kallaður Skrauthóll.  Leifar af hlaðinni 
rétt eru norðvestan undir honum.Hóllinn er brattur og hár að norðanverðu en sléttar grundir undir honum.  
Gömul rakstrarvél er inni í réttinniog þar eru líka staflar af timburstaurum.Réttin er einfalt réttarhólf, hlaðið útfrá 
klettinum sem því þjónar sem suðausturhlið.  Réttin er því hlaðin á þrjá kanta og er því sem næst ferhyrnd í 
laginu, 18 x 11 m stór alls.  Vesturhlutinn er heillegastur og hugsanlegt að þar hafi verið op nyrst.  Austurhliðin 
er mjög máð og þar hefur grjót líklega verði fjarlægt úr veggnum.  Op er á tveimur stöðum á norðurlanghlið.  
Samkvæmt Magnúsi Jónassyni frá Stardal var réttin kölluð Hrafnhólaréttin.  Líklegast er að hún hafi verið 
heimarétt fyrir Hrafnhóla en þar mun þó stundum hafa verið dregið sundur fé frá fleiri bæjum, einkum 
Þverárkoti.  Magnús Jónasson telur sig muna eftir dilkum við réttina og ef grannt er skoðað sjást reyndar leifar af 
hólfi austast við norðurvegg sem er um 7 x 4 m stórt frá austri til vesturs.  Það afmarkast með algrónum 
hleðsluleifum en lágum og mögulegt að það séu undirstöður undan girðingu. 

Hættumat: engin hætta 

 

GK-276:007þústóþekkt 

64°12.484N21°33.751V 

Efst í Hrafnhólatúninu, í hvilft uppi á hólum sem bærinn 
er líklega kenndur við, eru óljósar þústir sem gætu verið 
gamlar mannvistarleifar.Gróin hvilft.Ekkert lag er á 
þessum minjum en sennilegt er að þarna hafi verið 
mannvirki.  Svæðið er þýft,með smáhólum og hæðum, 
alls rúmlega 20 m í þvermál.  Dálitið rof er komið í það á 
einum stað.  Sunnan við það er regluleg lína sem gæti 
verið sokkið garðlag, má rekja alls um 10-15 m.  Allt er þetta 

Hrafnhólaréttin 006, horft í 
norðvestur. 

Þúst 007, horft í suðvestur. 

mjög óljóst.  Hér er einna líklegast að þríhyrndur kálgarður 019 hafi verið, enda er hvilftin nokkurnveginn undir 
Bæjarskarði þótt engan veginn sé hægt að segja að hún sé í skarðinu 

Hættumat: engin hætta 

 

GK-276:008hleðslaóþekkt 64°12.467N21°33.884V 

Grjótbálkur sem líklega er 
manngerður að einhverju leyti 
er austan og utan í hólrana sem 
afmarkar gamla Hrafnhólatúnið 
að vestanverðu. 

Hann er í smáhalla mót austri, 
gróið í kring. 

Bálkurinn er ógróinn, um 6 m 
langur og 1 m breiður og liggur 
með hlíðinni, frá norðri til 
suðurs.  Hann er tiltölulega 
sléttur að ofan en ekki hár, um 
0,3 m.  Sumt grjótið í honum er 
greinilega náttúrulegt 
eðajarðfast en kantarnir þó svo 
reglulegir að hann hlýtur að 
hafa verið lagfærður af manna 
höndum.  Ekki er vitað hvaða 
tilgangi hann hefur þjónað, 

nema þarna hafi staðið til að hlaða túngarð sem hafi þá mögulega áttað tengjast 003 og 004. 

Hættumat: hætta, vegna ábúðar 

 

  

Hleðsla 008, horft í suður. 

GK-276:009Varmárseltóftirsel 64°12.684N21°31.999V 

"Vestan við Tröllalágar er Rauðhólsgil en í Tröllalágum er mýri, sem heitir Varmármýri.  Þetta er kringlótt 
smámýri.  Þar eru gamlar mógrafir [sjá 016].  Austan við lágarnar er Varmársel og sést vel fyrir því," segir í 
örnefnalýsingu.  Ómar Smári Ármannsson hefur skoðað og teiknað upp rústirnar í tengslum við BA-ritgerð í 
fornleifafræði við Háskóla Íslands.  Margrét Björk Magnúsdóttir skoðaði seltóftirnar sumarið 2010 og í skýrslu 
hennar um þær segir:  "Tóftir Varmársels eru austan við Tröllalágar um 200 m ofan við Tröllafoss, í hvammi upp 
með Leirvogsá. ...Tóftirnar er um 40 m ofan við Leirvogsá undir hárri grasi- og lyngi vaxinni brekku...Tóftirnar 
eru tvö samhliða hús sem liggja frá NV til SA og opnast að ánni í SV. Tóftirnar eru fornlegar, mosa- og elftingu 
vaxnar. Stekkurinn er mosa- og lyngi vaxin og stór steinn er innarlega í tóftinni. Vestara húsið skiptist í tvennt 
og er vestara hólfið 2 x 2,30 m en það eystra 0,80 x 2 m. Eystra húsið hefur verið mun stærra um 6,70 x 4 m en 
veggir eru hrundir inní tóftina þannig að núna er það um 4,30 x 2 m og veggjahæð um 1,20 m. Finnanlegt grjót í 
veggjum og veggjaþykkt allt að 5 m."  Stekkurinn sem þarna er minnst á er dæld upp á brúninni vestan við selið.  
Þar er dæld en engin merki um hleðslur og verður að teljast ósennilegt að hún sé af manna höndum.  Þegar 
gengið er upp með Leirvogsá hækkar land nokkuð jafnt og þétt upp að Tröllafossi.  Ofan við fossinn liggur 
hæðarhryggur frá árgljúfrinu til norðurs frá ánni.  Selið er í krika austan undir þessum hæðarhrygg og er þá land 
nokkurn vegin hallalítið upp að Stardal.  Þetta er rúma 2 km austur af Hrafnhólum. 

Tóftir Varmársels 009, horft í suðaustur. 

Tóftirnar eru austan 
undir hæðinni, 
sunnan undir háum 
hamri sem er helsta 
kennileitið á 
þessum slóðum.  
Selstæðið er fallegt 
og vel valið.  
Valllent er þarna til 
austurs með 

Leirvogsánni.  
Miklar og 
uppgrónar götur 
liggja upp með ánni 
og svo að segja yfir 

tóftirnar 
framanverðar.  Þær 
virðast hafa legið 
yfir ána skammt 
austar og stefna 
væntanlega á 
Stardal. 

Miklar og skýrar tóftir, algrónar.  Greinilegasti hluti þeirra er nyrst í krikanum en þar suður af er þýfður 
rústahóll.  Veggir rústanna eru mjög bústnir en greinilegir.  Þar sjást best tvö hólf en þriðja hólfið gægist útundan 
þeim til vesturs.  Stærsta og greinilegasta hólfið nyrst og austast í rústaþyrpingunni er um 7 x 5 m stórt að 
utanmáli frá austri til vesturs, dyr í suður vestast á því.  Vestan við það örlar á tveimur hólfum til viðbótar en þau 
rísa mun lægra, eru óljósari og óvíst hvort þau séu samtíða hinu hólfinu.  Hvort hólf um siger um 1 m í þvermál 
að innanmáli.  Rústahóllinn fer lækkandi til suðurs en alls sést þýfi sem vekur upp grun um mannvistarleifar 
undir sverði á svæði sem er hátt í 30 x 20 m frá austri til vesturs. Hola, algróin enhugsanlega manngerð, er í 
krika um 10 m norðaustur af tóftunum og óljós rás liggur frá því til suðvesturs,í átt að tóftunum.  Þarna gæti hafa 
verið brunnur.  Á stalli þar ofan við örlar á uppsprettu sem reyndar er að mestu leyti þurr þegar þetta er ritað.  
Margrét Björk Magnúsdóttir hefur grafið skurð austast í rústina og aldursgreint með hliðsjón af gjóskulögum: 
"Skurðurinn leiddi í ljós tvö byggingarskeið í veggnum sem gerður var úr mjúkri fíngerðri mold, torfi og grjóti.  
Yngri veggurinn [3], byggingarskeið II, var gerður úr streng sem í var K-1500 en eldri veggurinn [5], 
byggingarskeið I, var gerður úr gjósku-lausu torfi og sat á óhreyfðu.  Niðurstaðan er því sú að eldri veggurinn 
hefur því verið gerður fyrir 1500 en sá yngri eftir 1500einhverntíma á 16. öld." 

Hættumat: engin hætta 
Heimildir:Ö-Hrafnhólar b, 1; Ómar Smári Ármannsson 2007, bls. 139; Margrét Björk Magnúsdóttir 2011a, bls. 
38; Margrét Björk Magnúsdóttir 2011b, bls. 15 

 

GK-276:010Esjubergsseltóftirsel 64°13.149N21°31.412V 

Um selstöðu frá Esjubergi segir í Jarðabók Árna og Páls:  "Selstöðu á jörðin undir Svínaskarði að sunnan, og er 
þar berjalestur nokkur."  "Austan og norðan við Þríhnúka er flóaspilda, sem heitir Esjubergsflói.  Þar eru gamlar 
seltættur vel sýnilegar og heitir það Esjubergssel," segir í örnefnalýsingu.  Ómar Smári Ármannsson hefur 
skoðað og teiknað upp rústirnar í tengslum við BA-ritgerð í fornleifafræði við Háskóla Íslands.  Hann telur að 
kví eða stekkur sjáist sunnan við tóftirnar en það er erfitt að staðfesta - sú þúst er í mýrlendi og gæti verið 
náttúruleg eða e.t.v. tengst mótekju.  Margrét Björk Magnúsdóttir skoðaði tóftirnar sumarið 2010:  "Tóftirnar eru 
í tveimur samhliða röðum ofaná og sunnan í grónum rana sem skagar útí Esjubergsflóa að austanverðu. 
Esjubergsflói er mjög grösugur og þar hefur verið mýri sem hefur verið ræst með skurði....Í efri tóftaröðinni eru 

fjögur samhliða hús sem liggja frá V 
til A með óljósu garðlagi N við tvö 
austustu húsin, þar sem gæti hafa 
verið stekkur. Neðan við eru tóftir 
tveggja samhliða að austanverðu. 
Tóftirnar eru mjög fornlegar, 
mosavaxnar og á þeim vex elfting, 
gul- og hvítmaðra. Efri tóftaröðin er 
um 20 x 6 m að utanmáli. Húsin 
opnast öll í S og innanmál þeirra er 
talið vestan frá: Fyrsta húsið er 2,30 
x 2,30 m, annað hús er 2,80 x 2 m, 
þriðja hús er 2,80 x 2 m og fjórða 
húsið hefur óljósan A vegg en er um 
1,50 x 1,80 m að innanmáli. 
Veggjahæð var mest inní húsi tvö 
1,20 m en minnst í húsi fjögur þar 
sem A veggur var jarðlægur. Grjót 
var greinanlegt í veggjum. Garðlag 
N við er 6,50 x 2,80 m að utanmáli."  
Margrét gróf ennfremur 
könnunarskurð í neðri tóftaröðina á 
Esjubergsseli.  Í skýrslu Margrétar 
um málið segir:  "Skurðurinn leiddi í 
ljós að húsið virtist hafa verið grafið 

ofaní öskuhaug.  Veggurinn [2] sem gerður var úr torfi og grjóti, sat öskulagi [3] sem var blanda af mold og 
móösku með einstaka torfsneplum með K-1500 en lagið er sennilega uppmokstur innan úr húsinu.  Niðurstaðan 
er því sú út frá gjóskulaginu K-1500 að veggurinn hefur verið gerður eftir 1500.  Húsið gæti því hafa verið í 
notkun á 16. öld."  Esjubergsflói er austan undir Þríhnúkum, en það eru þrír mjög áberandi hnúkar sunnan undir 

Svínaskarði.  Sjálfar seltóftirnar eru rétt um 2,5 km ANA af Hrafnhólabænum.  Selið er á einkennilegum stað, 
austan í rana sem skagar til vesturs út í Esjubergsflóann.  Tóftirnar eru í hvarfi úr flóanum og sömuleiðis úr 
hlíðum Þríhnúka og þarf að krækja afturfyrir ranann til að komast að þeim.Esjubergsflóinn er býsna víðáttumikill 
en raninn sem seltóftirnar eru við liggur hér um bil út í hann miðjan úr austri.  Skurður liggur um flóann upp að 
vesturenda ranans úr suðri, endar þar en svo liggur annar skurður í framhaldinu frá rananum til norðurs.  Uppi á 
rananum austast eru sérkennilegir klettar, klofnir í tvennt af skarði sem liggur hér um bil austur vestur.  Skarðið 
er breitt og gróið í botni. 

Esjubergssel skiptist í tvær aðskildar tóftir eða tóftaraðir sem báðar snúa framhliðum í suðurátt.  Sú nyrðri er 
lengri og skiptist í fjögur hólf en framan undir henni að sunnan er tvískipt tóft.  Þær eru alveg samsíða frá austri 
til vesturs, allar dyr snúa mót suðri og einungis rúmlega 1 m á milli þeirra.  Ekki er víst að þær tilheyri sama 
byggingarstigi og raunar vekur skurður Margrétar Bjarkar Magnúsdóttur upp grunsemdir um að nyrðri tóftaröðin 
sé eldri, enda fannst sorphaugur undir þeirri syðri.  Efri tóftaröðin er alls um 15 x 5 m stór og skiptist í fjögur 
hólf eins og áður var sagt.  Austasta hólfið er langógreinilegast og þar er tóftin tekinað lækka og fjara út.  Það er 
rúmlega 1,5 m í þvermál að innanverðu.  Ekki sjást greinilegar dyr á því en öllhin hólfin hafa greinilegar dyr til 
suðurs.    Þau eru öll mjög skýr og greinileg, hvergi er op á milli hólfa.  Öll eru þau á bilinu 2-3 m í þvermál að 
innanverðu.  Ytri veggjarbrúnir eru ógreinilegri en þær innri, veggjahæð mest um 0,6 m sé staðið inni í tóft.  
Aðeins vottar fyrir grjóti á nokkrum stöðum í veggjum.  Neðri tóftaröðin er um 8 x 5 m stór austur-vestur og 
skiptist í tvö hólf.  Það austara er heldur greinilegra og stærra, rúmlega 2 m í þvermál að innan en það vestara er 
einungis um 1 m í þvermál.  Ekki er mikil uppsöfnun sjáanleg undir rústunum en þó er þýfi framundan neðri 
rústunum sem gætu verið leifar af öskuhaug á svæðisem er um 10 m í þvermál.  Þótt neðri rústirnar kunni að 
vera yngri en þær efri er rétt að geta þess að ekkert bendir til að byggt hafi verið ofan í eldri rústir og uppröðun 
rústanna bendir til að þær gætu hafa verið í notkun á sama tíma.  Rúmlega 1 m breitt sund er á milli rústa og svo 
reglulegt og beint að minnir á götu. Neðri rústirnar gætu svo sannarlega hafa verið reistar á eftir þeim efri en þó 

Esjubergssel 010 , horft í vestur.

verður giskað á það hér að báðar lengjur kunni að hafa verið í notkun samtímis.  Austasta hólfið á tóftaröð A 
gæti bent til fleiri en eins byggingarstigs þar og sömuleiðis óljós viðbygging við tóftina norðanverða sem er um 
7x 4 m frá austri til vesturs.  Ekki sjást dyr á því neinsstaðar. 

Hættumat: engin hætta 
Heimildir:JÁM III, bls. 346; Ö-Hrafnhólar b, 1;  Ómar Smári Ármannsson 2007, bs. 151-152; Margrét Björk 
Magnúsdóttir 2011a, bls. 39; Margrét Björk Magnúsdóttir 2011b, bls. 19 

GK-276:011Þerneyjarseltóftirsel    64°12.696N21°31.861V 

Um selstöðu frá Þerney segir í Jarðabók Árna og Páls frá 1705 segir:  "Selstöðu hefur jörðin til forna um lánga 
æfi brúkað í Stardal, og fæst hún nú ekki síðan þar var bygð sett."  "Norðan við Tröllalágar, sunnan í Þríhnúkum 
er hið gamla Þirneyjarsel," segir í örnefnalýsingu.  Ómar Smári Ármannsson hefur skoðað rústirnar í tengslum 
við BA-ritgerð sína í fornleifafræði við Háskóla Íslands.  Margrét Björk Magnúsdóttir skoðaði tóftirnar sumarið 
2010:  "Þerneyjarsel er austan við Tröllalágar um 300 m ofan og austan við Tröllafoss á grasigróinn brekku upp 
með Leirvogsá.Tóftirnar eru um 30 m ofan við ánna undir háu barði. Þrem metrum fyrir austan tóftirnar rennur 

lítill lækur sem gerð hefur verið stífla í á móts við húsin....Tóftirnar samanstanda af fjórum samhliða húsum sem 
liggja frá V til A. Húsin opnast öll í S. Gerði vestan og norðan við húsin. Fyrir neðan húsin eru tvær óljósari 
tóftir. Tóftirnar eru grasigrónar og fornlegar.Innanmál húsanna talið vestan frá: Fyrsta húsið er óljósast um 1 x 2 
m. Annað húsið er 1 x 2 m og veggjahæð um 0,50 m og opið er á milli þess og þriðja hússins. Þriðja húsið er 
stærst um 4 x 0,80 m og veggjahæð um 0,60 m. Fjórða og austasta húsið er 2,20 x 1 m og veggjahæð um 0,50 m. 
Finnanlegt grjót í veggjum. Veggjaþykkt allt að 3 m. Hringlaga gerði um 45m² er N og V við húsin. Gerðið 
liggur frá austasta vegg húsaraðarinnar upp að barði sem myndar norður hlið gerðisins, þaðan liggur garðurinn 
niður fyrir vestasta húsið."  Tóftir Þerneyjarsels eru rétt um 100 m austur af tóftum Varmársels 009.Fast austan 

Þerneyjarsel 011, horft í suður. 

við selstæðið rennur mórauður lækur í djúpum grafningi úr mýrinni ofan við.  Selstæðið er ekki jafn fallegt og á 
Varmárseli, hér er land allt sundurskorið, ekkert valllendi heldur smá kvos í móa neðan við mýri.Tóftirnar eru 
fremur óljósar og ytra byrði veggja mjög ógreinilegt en vel mótar fyrir a.m.k. þremur hólfum og eru innri brúnir 
þeirra að mestu reglulegar.  Þau liggja í röð frá austri til vesturs og alls má ætla að svæðið sé 12-15 m langt - 
erfitt að gefa upp nákvæma lengd því að það fjarar út til vesturs - og um 5-6 m breitt.  Austasta hólfið er um 2 x 
0,5 m að innanmáli og mótar óljóst fyrir inngangi í það mitt.  Næsta hólf sem er fast vestan við er svipað að 
stærð en vesturendi þess sveigir dálítið í átt til suðurs, hugsanlega hefur verið inngangur þar.  Vestasta hólfið er 
óljósast en þó greinilega til staðar, gæti verið rúmlega 1 m í þvermál og hefur mögulega snúið þvert á hin hólfin, 
þ.e. frá norðri til suðurs. Veggir eru allir algrónir og mjög signir, hvergi sést móta fyrir grjóti.  Óljóst mótar fyrir 
útlínum könnunarskurðar sem Margrét Björk Magnúsdóttir gróf í selið - norðan við miðjuhólfið sem áður var 

lýst.  Niðurstöður hennar voru á þessa leið: 
"Skurðurinn leiddi í ljós eitt byggingarskeið á 
veggnum sem gerður var úr mjúkri fíngerðari 
mold, torfi og grjóti.  Veggurinn [2] var gerður 
úr torfi með K-1500.  Undir honum var Katla-
1500 [3] óhreyfð á ljósgulu áfokslagi [4].  Þar 
undir var óhreyfður jarðvegur  [5] ljósgrágrænn 
með gjósku- og rauðgulum flekkjum.  Innan 
þess lags var einnig 2-3 sm malarlag sem kom 
fram í öllum sniðunum.  Niðurstaðan er því sú 
að veggurinn hefur verið gerður einhvern tíman 
eftir 1500....Húsið gæti því hafa verið í notkun 
á 16. öld.  Enginn gripur fannst í skurðinum." 

Hættumat: engin hætta 
Heimildir:JÁM III, bls. 331; Ö-Hrafnhólar b, 
1; Margrét Björk Magnúsdóttir 2011a, bls. 
 40-41; Margrét Björk Magnúsdóttir 2011b, bls. 
17 

 

GK-276:012gataleið 64°12.590N21°33.462V 

Aðalleiðin upp frábænum, upp í Haukafjöll og áfram upp í fjalllendið lá um Bæjarskarð, en það er beint upp af 
gamla túninu á Hrafnhólum.  Þaðan má rekja götu áfram til austurs, að líkindum allt að Varmárseli 009 og þaðan 
að Stardal.Land hækkar skarpt upp frá Hrafnhólatúninu, þar eru melhæðir og -hólar, grónar langleiðina 
upp.Beinast hefur legið við að fara skarðið upp í fjöllin.  Í suðurenda þess mótar fyrir allgreinilegri kindagötu.  
Skarðið er ekki annað en svolítil laut, aflöng frá norðri til suðurs, gróin í botni en með mel í hlíðum.  Þegar upp 
er komið virðist sem aðalleiðin hafi legið áfram til austurs, norðan við mómýri 014 og þá norður fyrir 
Rauðhólsgil.  Erfitt er að rekja hana þar í framhaldinu en ekki er ólíklegt að götur sem liggja yfir rústahól í 
Varmárseli 009 séu áframhald á þessari leið þótt ekki sé augljós tenging á milli, enda hljóta menn alltaf að hafa 
þurft að krækja fyrir Rauðhólsgilið.  Hjá selinu virðist m.a.s. sem leiðin hafi verið rudd upp brekkuna við selið, 
þar er djúpur og ógróinn vegarskorningur með reglulegum brúnum.  Þaðan hefur leiðin væntanlega legið áfram 
að Stardal. 

Hættumat: engin hætta 

GK-276:013Hrafnhólagrafir     heimild um mógrafir 64°12.434N21°33.495V 

"Neðan við gömlu Hrafnhóla eru gamlar mógrafir, Hrafnhólagrafir.  Þar voru yfir 20 stungur af mó og 6 stungur 
rof.  Lurkar voru eins sverir og sverustu mannslæri," segir í örnefnalýsingu.  Þessi staðsetning er fremur óljós.  
Ekki er vitað nákvæmlega hvar gömlu Hrafnhólar stóðu (sjá 001) en líklega hefur það þó verið suðaustarlega í 
gamla túninu.  "Neðan við" merkir tæplega sunnan við, enda rennur Leirvogsáin þar.  Sennilegra er að hér sé átt 
við að mógrafirnar hafi verið austan við túnið, enda varla um annan stað að ræða.Á þessum stað rennur lækur í 

dálitlu gili.Svæðið er allt sundurskorið og gróðurlítið, en ekki sjást greinileg ummerki um mógrafir.  
Smámýrarleifar eru beggja megin við lækinn en skammt niður á mel. 

Hættumat: engin hætta 
Heimildir:Ö-Hrafnhólar a, bls. 1 
 

GK-276:014námamógrafir 64°12.611N21°33.144V 

Fljótlega eftir að Bæjarskarði sleppir á leið 011 er komið í mýrlenda kvos.  Í henni eru ummerki um mótekju.  
Þetta er tæpa 600 m austur af núverandi bæjarstæði Hrafnhóla.Mýrlendi á stalli undir bröttum brekkum sem snúa 
mót suðri.Vestarlega í kvosinni er skörp brún í mýrinni sem mjög líklega er eftir móskurð.  Hún er um 15 m löng 
og snýr NV-SA og um 0,8 m hár bakki.  Hvergi sjást annars greinileg ummerki eða heilar mógrafir en víða 
dældir og glompur sem líklegt má telja að séu gamlar og uppgrónar mógrafir, á svæði sem er allt að 50 m í 
þvermál. 

Hættumat: engin hætta 

Mógrafir 013 voru að líkindum í þessu gili austan við tún.  Horft í suður. 

GK-276:015tóftóþekkt 64°12.709N21°32.988V 

Þar sem mómýri 014 sleppir til austurs er 
smávalllendisblettur í norðausturhorni mýrarinnar.   Þar 
mótar óljóst fyrir tóft.Valllendi beint ofan við smáklettahól 
en undir brattri hlíð.  Töluvert þýfi og gömul gata liggur 
yfir svæðið, þar á meðal hluta tóftarinnar.Ekki mjög 
greinilegar mannvistarleifar en þó eru hlutar tóftarinnar 
svo reglulegir að varla verður um villst.  Tóftin virðist hér 
um bil þríhyrningslaga, nálægt því að vera 10 x 5 m stór, 
en suðurhluti hennar liggur meðfram brekkurótum í mjög 
miklu þýfi og er það ógreinilegasti hlutinn.  Austurhliðin, 
sem er greinilegust, liggur frá NA-SV og er um 10 m löng.  
Hún sveigir svo í 90° til norðvesturs, um 5 m upp að 

hlíðarrótum.  Í krikanum þar sem hliðarnar mætast vottar óljóst fyrir litlu hólfi inni í tóftarhorninu, e.t.v. kró, sem 
er þá rúmlega 1 m í þvermál.  Veggir eru fremur litlir um sig og mest um 0,2-0,3 m háir, ekkert grjót sést í þeim. 
Ef giska ætti á hlutverk tóftarinnar kemur stekkur fyrst í hug:  Gott hefur verið að reka inn í tóft á þessum stað, 
meðfram hlíðinni.  Annars er hvergi vitað um stekk í landi Hrafnhóla. 

Hættumat: engin hætta 

GK-276:016námamógrafir 64°12.809N21°32.359V 

"Vestan við 
Tröllalágar er 
Rauðhólsgil en í 
Tröllalágum er 
mýri, sem heitir 
Varmármýri.  
Þetta er kringlótt 
smámýri.  Þar eru 
gamlar mógrafir," 
segir í 
örnefnalýsingu.  
Sennilega er hér 
átt við mýri sem 
er hér um bilbeint 
sunnan undir 
Þríhnúkum, um 
350 m VNV af 
seltóftum 009 og 
um 1,5 km ANA 
af núverandi 
íbúðarhúsi á 
Hrafnhólum.  
Þetta er austan 
við hól sem 
markar 
Rauðhólsgil að 
austanverðu en 
sunnan lækjar 
sem í það 
rennur.Þýfð mýri.Greinilegar mógrafir sjást í mýrinni vestast, einkum vestan við dálítinn stakan klettahól.  Ekki 
er um stórt og samfellt svæði að ræða heldur fremur margar dældir og skvompur sem eru uppgrónar og virðast 
nokkuðgamlar.  Alls er svæðið  a.m.k. 40-50 m í þvermál. 

Hættumat: engin hætta 
Heimildir:Ö-Hrafnhólar b, 1 
 

GK-276:017varðalandamerki 64°12.687N21°31.707V 

"Landamerki eru Leirvogsá að sunnan.  Við hana er varða austan Tröllafoss við lítinn lækjarós og þaðan er svo 
línan þvert norður í Skopru," segir í bókinni Kjalnesingum.  Landamerkin milli Stardals og Hrafnhóla eru afar 
lítið áberandi smálækur milli Þerneyjarsels og Sámsstaða - nánar tiltekið um 100 m austur af Þerneyjarseli.  
Samkvæmt Magnúsi Jónassyni voru nokkrir steinar í hrúgu við hann þar sem hann rennur útí Leirvogsá en hann 
vildi ekki kalla það vörðu og taldi að öll ummerki væru löngu horfin.Melar við ána.Engar leifar fundust af vörðu 
á þessum stað. 

Hættumat: engin hætta 
Heimildir:Þorsteinn Jónsson 1998, bls. 487. 

 

GK-276:018     heimild um mógrafir 

"Vestan í Haukafjöllum er og góður mór," segir í örnefnalýsingu.  Haukafjöll nefnist einu nafni fjalllendið 
norður af bæ.Vestan undir fjöllunum eru láglendar og harðlendar eyrar allt að Þverá en þar sem land fer að 
hækka upp í fjöllin eru fyrst hólar og mýrlend sund á milli þeirra.  Í mörgum þeirra hafa verið grafnir 
framræsluskurðir, væntanlega í tíð Stefáns í Reykjahlíð um eða upp úr 1950, og jafnvel verið sléttað á milli 

Mógrafir 016, horft í vestur. 

þeirra.Gengið var inn með Haukafjöllunum til norðurs en engin ummerki fundust um mógrafir.  Hugsanlega 
hefur verið ýtt ofan í þær við jarðvinnslu. 

Hættumat: engin hætta 
Heimildir:Ö-Hrafnhólar a, bls. 1 

 

GK-276:019     heimild um kálgarð 

"Beint upp af bænum er Bæjarskarð.  Þar var þríhyrndur kálgarður," segir í örnefnalýsingu.  Bæjarskarð er beint 
upp af túninu í Hrafnhólum, það skarð sem liggur beinast við að fara þegar haldið er upp í Haukafjöll frá 
Hrafnhólum.  Um það lá leið 011.Skarðið er þokkalega gróið í botni en aðhallandi hlíðar með hálfgrónum 
melum og klettum.Engar kálgarðsleifar sjást uppi í skarðinu og verður raunar að teljast ólíklegt að ræktað hafi 
verið þar.  Sennilegra er að kálgarðurinn hafi verið efst í túninu og þá fyrir neðan Bæjarskarðið.  Þar er dálítið 
þýfi á einum stað í hvilft sem hugsanlega gætu verið mannvistarleifar, sjá 007. 

Hættumat: engin hætta 
Heimildir:Ö-Hrafnhólar a, bls. 1 

 

GK-276:020námamógrafir 64°13.164N21°31.591V 

Víða sjást mógrafir í Esjubergsflóa, bæði suðvestur, vestur og norðvestur af Esjubergsseli 010.Víðáttumikill og 
mýrlendur flói.  Skurður hefur verið grafinn í hann til framræsingar frá norðri til suðurs.Erfitt er að slá máli á 
stærð mógrafasvæðisins.  Ekki er um samfelldar grafir að ræða heldur skvompur og dældir víða.  Líklega halda 
þær áfram þar sem hlíðin, sem markar flóann að vestanverðu, tekur að sveigja tilvesturs.  Mest ummerki sjást hér 
um bil beint vestur af selinu, vestan við skurðinn sem þar liggur um mýrina frá norðri til suðurs, á svæði sem er 
um 180 x 60 m stórt en eitthvað er af mógröfum víðar í flóanum. 

Hættumat: engin hætta 

 

GK-276:021gataleið 64°13.057N21°31.671V 

Greinileg gata, hugsanlega gamla selgatan í Esjubergssel, sést austan undir Þríhnúkum, neðarlega í hlíðinni en þó 
ofan við brún Esjubergsflóa sunnanverðs.  Hún sést best ef staðið er ofan við flóann austanverðan, sker næstum 
hlíðina í sundur, en er minna áberandi þegar að er komið.Melur er í hlíðinni.Gatan liggur meðfram hlíðinni, hér 
um bil frá suðvestri til norðausturs.  Hún virðist fjara út til norðurs og ekki fyllilega ljóst hvert hún hefur legið.  
Þó virðist endi hennar hér um bil til móts við Esjubergssel og bendir það til þess að hún gæti hafa sveigt þar út í 
flóann og að selinu. 

Hættumat: engin hætta 

 

GK-276:022gataleið 64°12.875N21°33.949V 

Í Lýsingu Gullbringu- og Kjósarsýslu 1852 segir:  "Alfaravegur í Kjósarsýslu liggur frá Hvalfjarðarbotni, vestan 
fram með Múlafjalli, yfir Brynjudalsvog og út með Þrándarstaðahlíð, suður Reiðhjalla, yfir Fossá og 
Reynivallaháls, ofan Sandfellsgötu til Laxár í Kjós, hjá Möðruvöllum, fram Svínadal og yfir Svínaskarð, fram 
hjá Mosfelli í Mosfellssveit og yfir Elliðaár til Reykjavíkur.  Þetta er sumarvegur, en á vetrum og um haust, 
þegar rigningar eru, er farið inn yfir Leirvogsár og vestan um Esju..."  Þessari leið hefur áður verið lýst 
Kjósarmegin (sjá GK-343:040) en rétt er að greina hér frá legu hennar í landi Hrafnhóla.   Frá Hrafnhólum hefur 

verið farið beint til norðurs, upp með Haukafjöllum vestanverðum og áleiðis upp í skarðið.  Þeir sem komu úr 
vestri án þess að koma heim í hlað á Hrafnhólum hafa farið til austurs heldur norðar en leið 005 lá milli 
Þverárkots og Hrafnhóla og síðan sveigt upp til norðausturs í skarðið.  Besta heimildin um þetta er 
Herforingjaráðskort frá 1909.Nú hafa verið ræktuð tún á grundunum við ána, vestan við Hrafnhóla, og eftir að 
þau komu til sögunnar er mögulegt að hafi verið farið heldur sunnar.Hestagötur eru nú við norðurenda túnsins, 
enda er enn farið ríðandi um Svínaskarð.  Þær liggja skáhallt frá suðvestri til norðausturs en eru að mestu 
uppgrónar - í þeim fundust tvær skeifur.  Leiðin heim að Hrafnhólum sést hins vegar síður, enda er mýrlent nær 
Haukafjöllum og tún svo að segja upp að mýrinni.  Ofar, þegar nær dregur skarðinu, eru götur líka óljósar, enda 
hefur þar verið lagður vegur að sumarbústöðum. 

Hættumat: engin hætta 
Heimildir:Landnám Ingólfs.  Safn til sögu þess III, bls. 49 

 

GK-276:023     heimild um sel 

Í Jarðabók Árna og Páls frá 1705segir frá mörgum selstöðum í landi Stardals og einnig nokkrum í landi 
Hrafnhóla.  Þar af eru þrjár þekktar og hafa verið upptaldar hér á undan:  Varmársel 009, Þerneyjarsel010 og 
Esjubergssel 011.  Eitt sel til viðbótar hefur væntanlega verið í landi Hrafnhóla, sel frá Skrauthólum á Kjalarnesi 
en um það segir 1705:  "Selstaða er, hefur hjeðan lengi brúkuð verið frí þar sem heitir undir Haukafjöllum, 
nálægt Hrafnhólum." Nú eru engar vísbendingar um hvar þetta sel gæti hafa verið.  Haukafjöll eru beint norðan 
við Hrafnhólabæinn.  Orðalagið "undir þeim" og "nálægt Hrafnhólum" gæti einna helst vísað til þess að selið 
hafi verið vestan undir fjöllunum en þó ekki útilokað að átt sé við aðra staði.Vestan undir fjöllunum eru víða 
smámelhólar með mýrasundum á milli áður en algerlega flatar og harðlendar grundir taka við að ánni.  
Mýrarblettir hafa víða verið ræstir fram með skurðum og jafnvel sléttaðir.Skrauthólasel virðist ekki þekkt í 
seinni tíð.  Gengið var inn með fjöllunum til norðurs en engar tóftir fundust og engin greinileg ummerki um sel.  
Vel má vera að tóftir hafi horfið við jarðabætur. 

Hættumat: engin hætta 
Heimildir:JÁM III, bls. 353 

 

GK-276:024     heimild um landamerki 

Í landamerkjalýsingu segir að norðurmörk jarðarinnar séu "bein lína frá Hádys í Svínaskarði í vörðu, sem er í 
austur frá dysinni."  Dysin var skráð með minjum í landi Möðruvalla í Kjós sjá nr. GK-343:016.  Skv. henni 
fannst ekki varða austur af dysinni.   

5. Niðurstöður 
 

Hrafnhóla er hvergi getið í fornum heimildum svo vitað sé og saga jarðarinnar er fremur lítið 

þekkt.   Af heimildum má þó ráða að byggð hafi verið stopul þar í nokkur hundruð ár hið 

minnsta.  Samkvæmt Jarðabók Árna og Páls, sem tekin var saman fyrir Kjalarneshrepp árið 

1705, voru Hrafnhólar forn eyðijörð  „og veit enginn hvað lengi í auðn hefur verið“ (JÁM III, 

bls. 338).  Jörðin hafði byggst að nýju sextán árum áður en jarðabókin var rituð en legið í eyði 

frá 1703 og tveimur árum síðar voru öll hús niðurfallin nema tvö.  Á jörðinni gátu fóðrast 

þrjár kýr.   

Saga byggðar á Hrafnhólum er að því er virðist nokkuð dæmigerð fyrir svæðið, þ.e.  

innsta hluta dalsins sem Leirvogsá rennur eftir.  Heilsársbyggð þar hefur verið óstöðug, bæði 

á Hrafnhólum og á Skeggjastöðum, jafnvel þótt síðarnefnda jörðin sé talin landnámsjörð.  

Skeggjastaðir höfðu nýlega byggst sem bújörð í lok 17. aldar, líkt og Hrafnhólar en óvíst 

hversu lengi hún hafði þá legið í eyði (JÁM III, bls. 322) .  Sama á við um Stardal sem hafði 

nýlega komist í byggð í upphafi 18. aldar (JÁM III, bls. 336).   Skammt vestan við Stardal, 

við Leirvogsá, var fornbýlið Sámsstaðir, sem hefur snemma lagst í eyði og aldrei byggst að 

nýju svo vitað sé (JÁM III, bls. 337-338).   

Það var ærin ástæða fyrir því að lengi varekki föst búseta svæðinu kringum Hrafnhóla, 

enda var svæðið nýtt undir selstöður jarða í Mosfellssveit og á Kjalarnesi.  Margar jarðir eru á 

ritunartíma jarðabókar, þ.e. í upphafi 18. aldar, sagðar eiga selstöðu í Stardal, þar á meðal 

Lambhagi, Blikastaðir, Lágafell og Helgafell.  Selstaða frá Gufunesi virðist áður hafa verið 

þar sem bærinn í Stardal var reistur árið 1705 (JÁM III, bls. 301) og sel frá Minna-Mosfelli 

var á bæjarstæði Skeggjastaða (JÁM III, bls. 324).  Vitað er um þrjár selstöður sem nú teljast 

vera í Hrafnhólalandi. Tóftir sjást á þremur stöðum og er talið að þær séu af Esjubergsseli, 

Varmárseli og Þerneyjarseli.  Á Esjubergsseli eru raunar tvennar tóftir og mögulegt að þar 

hafi líka verið haft í seli frá Móum á Kjalarnesi, en þeirrar selstöðu er einnig getið í Jarðabók 

(JÁM III, bls. 348).  Esjubergsflóinn virðist raunar áður hafa tilheyrt fornbýlinu Sámsstöðum, 

sem áður er nefnt.  Auk þrennra selrústa sem nú hafa verið skráðar í landi Hrafnhóla kunna að 

hafa verið fleiri sel í Hrafnhólalandi – til að mynda greinir Jarðabók frá því að sel frá 

Skrauthólum hafi verið undir Haukafjöllum, skammt frá Hrafnhólum (JÁM III, bls. 353) en 

tóftir þess eru ekki þekktar í seinni tíð og fundust ekki við fornleifaskráningu að þessu sinni.  

Þá er harla líklegt að sel hafi verið í Hrafnhólatúninu sjálfu og væri þá að líkindum eldra en sú 

byggð sem við þekkjum úr heimildum frá lokum 17. aldar og síðar.  Þó er ekki augljóslega 

hægt að tengja neina selstöðu beint við þann stað.   

Í stuttu máli eru vísbendingar um að byggð hafi verið komin á snemma á 

Skeggjastöðum og hugsanlega á Sámsstöðum í námunda við Stardal.  Byggðin hefur lagst af 

eða hugsanlega verið með ráði aflögð beinlínis til þess að hægt væri að nota svæðið fyrir 

beitarland og selstöður.  Könnunarskurðir Margrétar Bjarkar Magnúsdóttur, sem teknir voru á 

þremur stöðum í landi Hrafnhóla (í Varmárseli, Þerneyjarseli og Esjubergsseli) benda til að 

þær selstöður hafi allar verið í notkun eftir 1500, enda eru allar mannvistarleifar sem hún fann 

greinilega yngri en gjóskulag frá þeim tíma.  Þó er ekkert sem útilokar að eldri selstöður gætu 

leynst á svæðinu.   

 

Fornleifar sem skráðar hafa verið á Hrafnhólum skiptast svo eftir hlutverkum: 

Hlutverk Fjöldi 

Bústaður 1 

Kálgarður 1 

Landamerki 2 

Leið 4 

Mógrafir  5 

Óþekkt 4 

Rétt 1 

Sel 4 

Túngarður  2 

Alls 24 

 

Alls voru skráðar 24 fornleifar á jörðinni og bera þær hinni óvenjulegu sögu vitni.  Fátítt er að 

svo mörg sel finnist í heimalandi einnar jarðar en annað sem stingur í augu á Hrafnhólum er 

að mannvirki sem venjulega finnast á jörðum sem hafa verið í byggð á 19. öld og fram á þá 

tuttugustu eru þar óþekkt – t.d. er hvorki vitað um beitarhús né stekk í landi jarðarinnar og 

engin örnefni vísa á slíkar minjar. Sömuleiðis er fátt vitað um minjar í túninu, t.d. útihús og 

ekki einu sinni fyllilega ljóst hvar bærinn hefur staðið.   Þetta er fyrst og fremst til marks um 

hina stopulu búsetusögu.  Miklar mógrafir á nokkrum stöðum benda á hinn bóginn til þess, 

ásamt selstöðunum, að jörðin hafi verið vel nytjuð annarsstaðar frá, jafnvel þótt þar væri ekki 

föst búseta. 

 

Líklegt má teljast að fornleifar leynist víðar í landi Hrafnhóla en hér er greint frá, ekki síst í 

ljósi þess hve búsetusagan er gloppótt og heimildir um hana rýrar. Sérstaklega skal bent á 

heimatúnið gamla, sem gæti verið afar viðkvæmt fyrir raski.  Það var sléttað með vélaafli á 

20. öld og lítið að sjá á yfirborði en afar líklegt að minjar geti leynst undir sverði. Minnt skal á 

að leyfi Fornleifaverndar ríkisins þarf til að hreyfa við minjum eða hylja þær. 

Fornleifar á Hrafnhólum.  Sýnilegar götur eru merktar með grænum lit, garðlag við heimatún með rauðum.  
Mógrafasvæði 014 er skyggt með skálínum.


